
 

 Landssamtök ITC og I. ráð á Íslandi   
„Að fortíð skal hyggja ef frumlegt skal byggja” - 

“Renew and Revive“ 

FRÉTTABRÉF 
 

2. tbl. starfsársins 2007-2008 Desember 2007 

 
 
Góðir félagar. 

Nú er starfsár Powertalk International samtakanna svo gott sem hálfnað  
Þá er komið að því að setjast niður og meta það sem gert hefur verið og hvað 

má betur fara. Endurskoða þarf persónuleg markmið, markmið fyrir hönd 
deildarinnar, ráðs og landsstjórnar. Hefur  félögum fjölgað, hvað hefur verið gert í 
kynningarstarfi erum við að skila árangri? Eru félagar ánægðir, hvað má gera 
betur? 

Hvernig ætla deildir að nýta sér þau tækifæri sem Powertalk námskeiðin gefa? 
Allt þarf að skipuleggja og huga að í tíma. 

Þetta eru allt spurningar sem hver og einn verður að spyrja sjálfan sig fyrst og 
fremst og koma svo með athugasemdir og ábendingar til stjórna deilda, lands og 
ráðs. Eftir áramót er kjörið að allar stjórnir setjist niður og endurskoði markmið sín 
og leiðir að þeim, enn höfum við hálft starfsár til að bæta um betur. Nýtum okkur 
það. 

Nú er komið að jólaþorpinu í Hafnarfirði. Þar er búið að úthluta deildum 
ákveðnum tíma og það verður gaman að sjá hvernig þær nýta sér þetta frábæra 
tækifæri til kynningar. 

Aldrei má það samt gleymast að framfarir hvers einstaklings er í höndum hans 
sjálfs, ef að félagar leggja sig fram og gefa kost á sér 
í verkefni munu þeir líka uppskera. 
 
Guðrún Barbara Tryggvadóttir, 
ritari Landssamtaka ITC, 
ritstjóri fréttabréfs. 

 

 

 

 

 

 

 

Jólakort- Jólakort- Jólakort- Jólakort- Jólakort-  

Seld eru jólakort til styrktar minningarsjóði Ingibjargar 
Ástu Blomsterberg. 

Nánari upplýsingar hjá Margréti Ásgeirsdóttur, Hörpu. 
magga@snasi.is 

Ath. villa er í bankanúmeri sjóðsins í símaskrá 
rétt númer er  0586-14-101385 

Laugardagur 8. desember Sunnudagur 9. desember 
Fífa kl. 12–14 Korpa kl. 12-14 
Harpa kl. 14-16 Melkorka kl. 14-16 
Íris kl. 16-18 Íris & Saga kl. 16-18 

‘ 

 

 

Frá Landsstjórn 
Landsstjórn þakkar félögum kröftugt 
samstarf á haustönn og óskar ykkur öllum, 
félögum í POWERtalk International, 
Landssamtökum ITC á Islandi, góðrar 
aðventu og helgihalds um jól og áramot. 

Um leið hvetjum við alla félaga og deildir 
til að setja markið hátt í nýársheitunum og, 
þar sem felstar deildir eiga nú viðurkennda 
leiðbeinendur, hlökkum til að sjá ykkur 
takast á við Powertalk námskeið á vorönn 
og eflast með því persónulega og félagslega. 

Landsstjórn býður allra félaga velkomna á sameiginlegan fund í Hjallakirkju í 
Kópavogi 26. janúar n.k. þar sem tekinn verður púlsinn á ýmsum málum og 
vonumst við eftir sem flestum á gagnvirkan og skilvirkan fund. Boðað verður til 
fundarins með nánari tímasetningu eftir áramót. 
Kær kveðja, 
f.h. Landsstjórnar, 
Ásthildur Sigurðardóttir, forseti 

Ný og breytt netföng:   
·  Tengikló landssamtakanna, Ingibjörg Vigfúsdóttir: ingav@skipti.is 
·  ITC deildin Harpa: itcharpa@gmail.com 
·  ITC deildin Korpa:  itckorpa@gmail.com 
·  ITC deildin Jóra: jora.itc@gmail.com 

TIL MINNIS- TIL MINNIS- TIL MINNIS 

 

Jólaþorpið í Hafnarfirði 

Þann 3. nóvember sl. sótti ég Powertalk námskeiðið „ þjálfun fyrir þjálfara“  sem 
haldið var á Hótel Keflavík í Reykjanesbæ í tengslum við ráðsfundinn. 

Við Suðurnesjakonur kunnum vel að meta að námskeiðið og ráðsfundurinn skyldu 
vera í Reykjanesbæ og þakka ég félögum í itc deildinni Írisi fyrir það. Áður en 
námskeiðið hófst snæddu þátttakendur í námskeiðinu saman morgunverð á hótelinu. Ég 
hef hvergi séð eins flott morgunverðarhlaðborð eins og okkur var boðið upp á Hótel 
Keflavík og mæli ég með því að við höldum oftar ráðsfundi og námskeið þar. 

Saddar og sælar komum við okkur fyrir í námskeiðssalnum, 16 þátttakendur auk þeirra 
sem sáu um námskeiðið. Þegar námskeiðinu lauk vorum við enn saddar og sælar bæði 

líkamlega og andlega því hér var um einstaklega 
fróðlegt og skemmtilegt námskeið að ræða.  

Þær stöllur Ásthildur og Jóna hófu námskeiðið 
með skemmtilegri og táknrænni innkomu. 
Ásthildur sem flugstjóri og Jóna sem flugfreyja. 
Þær buðu okkur velkomnar um borð og fóru yfir 
öryggisreglurnar eins og  vera ber. Wilna 
Wilkinsson tók síðan við. Wilna var alveg frábær í 
sínu hlutverki, full af eldmóði og visku og hélt 
athygli áheyrenda allan tímann. 

Þátttakendum hafði verið sent heim námsefni 
nokkrum dögum fyrr. Fræðslunefnd 

Landssamtakanna lagði nótt við dag við þýðingu námsefnisins og á lof skilið fyrir það.  
Þetta námsefni er sett upp sem námskeið í 6 þáttum og er ljóst að með þessu eru 
samtökin komin með öflugan grunn til námskeiðshalda og örugglega fyllilega 
sambærilegt námsefni við annað samsvarandi námsefni sem er á markaðnum. 

Námskeiðið var fyrir þá sem hafa áhuga á að verða leibeinendur á Powertalk 
námskeiðum. Eftir fræðslu var þátttakendum skipt í 6 hópa og þeir metnir eftir 
frammistöðu. Hver hópur átti að vera með sýnishorn af námskeiði úr einum af 
eftirfarandi þáttum: uppbyggingu ræðu, framkomu í ræðustól, raddbeitingu, 
líkamstjáningu, hjálpargögnum og að koma öllu heim og saman. Hver þátttakandi hafði  
5 mínútur til að sýna sig og sanna. Þátttakendum tókst þetta misjafnlega vel og sumir 
jafnvel misskildu tilganginn með þessu. Segja má að þeir sem komu síðar upp hafi notið 
góðs af því, þar sem Wilna auk Gunnjónu og Ingibjörgu, kom með mjög gagnlegar 
athugasemdir inn á milli.   

Wilna talaði mjög skýra ensku en þrátt fyrir 
það hefði mátt, af og til,  koma með smá 
útdrátt á íslensku með aðalatriðum 
fræðslunnar. Þó svo að flestir skilji eitthvað í 
ensku þá fer ábyggilega eitthvað framhjá fólki 
þegar það er að einbeita sér að því að skilja.  
Mig grunar að svo hafi verið hjá mörgum sem 
stóðust ekki námskeiðið. 

Af 16 þátttakendum stóðust sjö ekki matið 
en það ótrúlega gerðist að á síðara 
námskeiðinu stóðust allir matið. Undirrituð er 
ein af þeim sem ekki stóðst matið og vonar 

Þjálfun fyrir þjálfara, námskeið 
haldið 3. og 4. nóvember síðastliðinn 

svo sannarlega að hún fái annað tækifæri til að sanna sig. Við sem erum búnar að vera 
lengi í itc gefumst ekki upp svo auðveldlega. Við eigum að vera búnar að læra að taka 
mótlæti og auðvitað eflumst við bara við það. Við verðum að fá annað tækifæri og auk 
þess þurfa þeir sem ekki komust á námskeiðin en hafa áhuga á að verða þjáfarar að fá 
tækifæri. Fræðslunefndin verður því að halda annað námskeið “þjálfun fyrir þjálfara” 
sem allra fyrst. 
Að lokum vil ég þakka fræðslunefnd og stjórn Landsamtakanna fyrir að gera þetta 
námskeið að veruleika. Einnig hvet ég þá félaga sem stóðust matið að fara að huga að 
námskeiðshaldi.  

Elísabet G. Þórarinsdóttir, Fífu 

 
 

Short Course 
 
 
 
 
 
 

Fréttabréfið tók tali Gunnjónu Unu Guðmundsdóttur, AC og Fellow, Korpu/Sögu, 
aðalleiðbeinanda námskeiðsins, en ásamt henni þá aðstoðuðu þær Guðlaug 
Helga Hálfdánardóttir, Guðrún Hafsteinsdóttir og Jóhanna Ingólfsdóttir, allar 
félagar í Korpu í Mosfellsbæ.  
En gefum Gunnjónu Unu orðið: 

„Ég auglýsti PowerTalk námskeið í október sl. hjá stuðningshópum 
Krabbameinsfélagsins (KÍ) en fékk lítil viðbrögð. Ég sagði frá þessu á fundi í Korpu og 
þar sýndu nokkrir aðilar námskeiðinu mikinn áhuga. Áhuginn hjá stuðningshópunum var 
hinsvegar lítill og aðeins ein skráði sig til þátttöku. Ég ákvað því að slá þessu saman og 
niðurstaðan varð sú að einn þátttakandi kom frá stuðningshópunum, einn þátttakandi 
var starfsmaður Krabbameinsfélagsins og fimm komu frá Korpu. (Ég var ekki að 
auglýsa þetta mikið í Korpu, sjö höfðu mikinn áhuga en tíminn hentaði aðeins fimm 
þeirra).  

Þátttakandinn sem kom frá stuðningshópunum hætti á námskeiðinu en ætlar að 
koma á næsta námskeið. Starfsmaður KÍ var mjög hrifin af námskeiðinu og hefur ekkert 
verið að leyna því. Hún lauk námskeiðinu með PowerPoint fræðslu. Nokkuð sem hún 
hafði aldrei gert áður.    

Námskeiðið var í sex vikur, haldið kl. 16:30 – 18:00 á mánudögum og stóð frá 
22. október til 26. nóvember.  

Auglýsingin hjá stuðningshópunum hefur hins vegar verið að skila sér og nú er ég 
komin með lista með nöfnum á tíu einstaklingum frá stuðningshópum KÍ sem hafa 
áhuga á að koma á PowerTalk námskeið. Einnig hafa einhverjir starfsmenn KÍ áhuga á 
að taka þátt í námskeiði. 

Ég er búin að dagsetja næsta námskeið og mun það hefjast mánudaginn 7. janúar 
2008 og ef þátttaka næst er ég jafnvel að hugsa um að setja tvö námskeið af stað þá. 
Annað um miðjan daginn og hitt eftir vinnu.  

Ég reikna ekki með að rukka þátttakendur þar sem ég geri þetta í vinnutímanum (er 
á launum hjá KÍ) og markhópurinn er stuðningshópar og starfsmenn KÍ.  

Að lokun vil ég geta þess að mér fannst mjög gaman að vera með þetta námskeið. 
Mér fannst það auðvelt því ég fékk mikla hjálp frá félögum mínum úr Korpu sem tóku 
virkan þátt í kennslunni og voru duglegar að gefa öðrum þátttakendum hæfnismat.“  

 

Fyrsta POWERtalk Short Course 
námskeiðinu lokið 
Til hamingju Korpa 

Kynningarfundur Stjörnu á Hvoli Hvolsvelli 

Ekki verður lögð malbikuð hraðbraut í Þórsmörk. Þetta var niðurstaða mælsku og 
rökræðukeppni, sem fór fram í Hvoli á Hvolsvelli í vikunni milli sveitarstjórna í 
Rangárvallasýslu og tjáskiptasamtakanna ITC. Þykir því ljóst að enn um sinn að 
minnsta kosti þurfi að notast við holótta vegi inn í Þórsmörk og fara yfir óbrúaðar 
ár 

Þannig hljóðaði frétt sem birtist á vef Morgunblaðsins 
og var tilefnið mælsku- og rökræðukeppni sem fór fram 
14. nóvember 2007 á milli sameinaðra sveitarstjórna í 
Rangárvallasýslu og ITC Stjörnu og félaga á Hvoli, 
Hvolsvelli.  

Sveitarstjórnirnar mæltu með tillögu um hraðbraut í 
Þórsmörk en ITC félagar mæltu gegn tillögunni og 
höfðu betur. 

Ræðumenn af hálfu sveitarstjórnarmanna voru þau 
Eydís Þ. Indriðadóttir, oddviti Ásahrepps, Unnur Brá Konráðsdóttir, sveitastjóri 
Rangárþings eystra og Ingvar P. Guðbjörnsson, sveitarstjórnarmaður í Rangárþingi ytra. 
Liðsstjóri var Elvar Eyvindsson, sveitarstjórnarmaður í Rangárþingi eystra. 

Af hálfu ITC voru ræðumennirnir Þórunn Pálmadóttir, Korpu, Ingibjörg Vigfúsdóttir, 
Hörpu, og Anna Kristín Kjartansdóttir, Jóru, sem jafnframt var valin ræðumaður 
kvöldsins. Liðsstjóri þeirra var Margrét Þórðardóttir, Stjörnu. 

Tilefnið var einfaldlega að vekja athygli á starfsemi ITC Stjórnu í Rangárþingi, sem 
tókst vonum framar því bloggheimurinn fór nánast á hliðina vegna þess að margir 
misskildu málið á þann veg að nú stæði til að leggja hraðbraut í Þórsmörk í alvöru. Einn 
af þáttakendunum af hálfu sveitarstjórnarmanna svaraði einni greininni á blogginu 
svona: 

„Ég var einn af þátttakendum í ræðukeppninni og finnst alveg ótrúlega fyndið að 
fylgjast með bloggheiminum fara á hliðina yfir þessu.  ITC skoraði á fulltrúa 
sveitarstjórna í ræðukeppni og þær 
völdu ræðuefnið. Okkar verk var að 
mæla með tillögunni og færa fyrir 
henni rök. Hlutverk ITC var að tala 
gegn tillögunni og færa rök fyrir því. 
Þær sigruðu svo ræðukeppnina. 
Þetta gekk ekki út á annað og það 
eru engar fyrirætlanir af hálfu 
sveitarstjórnarmanna hér í 
Rangárþingi að berjast af alvöru fyrir 
malbiki í Þórsmörk. Við vorum 
einungis að taka áskorun um að 
gera eitt kvöld skemmtilegt hér í 
sveitinni og það var það svo 
sannarlega. Mættu um 30 manns að 
fylgjast með og ég hef ekki skemmt 
mér svona vel lengi :) Ég vona að bloggarar þessa lands finni nú eitthvað meira svona 
"alvöru" til að blogga um eða í það minnsta að þeir fari nú ekki á hliðina þó 
sveitarstjórnarmenn séu til í að vera með í skemmtun sem þessari eitt kvöld, annað væri 
nú sérstakt.  

Annars fannst mér þetta svo áhugavert allt og starfsemi ITC spennandi að ég vonast 
til að þetta hafi gott auglýsingagildi fyrir þær og efli starfssemi þeirra hér í sýslunni. ”  
Sagði sveitarstjórnarmaðurinn og hefði eins getað verið að tala fyrir munn allra sem tóku 
þátt í þessari frábæru skemmtun. 

Af Jórum á Selfossi 

 

Jórur mættu hressar til leiks fyrsta mánudag í september og áskotnaðist strax 
nýr félagi. 

Starfið hefur gengið afar vel, jafnvel þó mannabreytingar hafi orðið í stjórn í byrjun 
starfsársins. Fundir hafa verið haldnir 1. og 3. mánudag hvers mánaðar í Selinu við 
Engjaveg, flestir með hefðbundnu sniði. Til tilbreytingar brugðum við okkur þó í bíó í 
einni vikunni milli funda og krufðum til mergjar á eftir myndina Veðramót eftir Guðnýju 
Halldórsdóttur.  

Kynningarfundur var haldinn seinnihluta október, en fáir gestir mættu. Jórur 
fjölmenntu hinsvegar á kynningarfund 
Stjörnu, þar sem ein úr okkar röðum 
keppti í M&R keppni gegn 
sveitarstjórnarfólki í Rangárþingi.  Var það 
hin besta skemmtun. 

Hæst ber þó, að sjálfsögðu, 15 ára 
afmælið þann 23. nóvember. Haldið var 
upp á daginn með pomp og prakt í 
safnaðarheimili Selfosskirkju þann 
19. nóvember sl, kom þar margt góðra 
gesta og var þetta hin ánægjulegasta 
stund.  

Við notum hér tækifærið til að þakka kærlega fyrir gjafir og góðar óskir sem bárust 
þennan dag. 

F.h. ITC Jóru,  Sigríður Pálsdóttir, forseti. 

Jólagjafir- Jólagjafir- Jólagjafir- Jólagjafir 

Verslun ITC auglýsir:  
Leitið ekki langt yfir skammt, við höfum úrval af 

jólagjöfum, sendum hvert á land sem er. 
Jafnvel til útttttlanda ... 

Sólveig Stolzenwald verslunarstjóri: 
solostolz@internet.is 

sími 863 7273 

Ný afstaðinn ráðsfundur sem haldinn var á Hótel Keflavík laugardaginn 3. 
nóvember síðastliðinn tókst mjög vel að mati forseta. 

Alltaf má betur fara en við lærum alltaf á þeim mistökum sem við gerum, til 
þess erum við jú í Powertalk. Forseti vill fyrir hönd stjórnar I. ráðs þakka 
umsjónardeildinni Írisi fyrir þeirra góðu störf og umsjónarmanni ráðsfundarins 
Hafdísi Sverrisdóttur einnig.fyrir hennar störf. 

Félagsmálahlutinn sem hefði mátt fá lengri tíma en það er eins og það sé 
aldrei nógur tími til þeirra. Þar sem fundurinn hófst á óvenjulegum tíma, ekki 
fyrr en kl. 14:00 síðdegis, og stór hluti fundargesta var búinn að standa í 
ströngu um morguninn á námskeiði fyrir leiðbeinendur á Powertalk, þá renndi 
stjórnin blint í sjóinn með tímasetningar.  

Eftir kaffihlé hófst fræðsluhlutinn á því að Kristín Magnússon kynnti Gunnhildi 
Guðbrandsdóttur, frá Þróunarsamvinnustofnun Ísland, sem flutti forvitnilegt 
erindi um þau verkefni sem þróunarsamvinnustofnun er með á sínum vegum í 
Afríku og víðar mjög áhugavert efni sem fer ekki mjög hátt í fjölmiðlðum. Þá 
kynnti Jóna Valdís Sveinsdóttir fyrir okkur á skemmtilegan hátt Sigrúnu 
Guðmundsdóttur Jóru/Sögu en Sigrún sagði okkur frá upplifun sinni og sigrum 
á heimsþinginu í Brisbane í Ástralíu í júlí í sumar. Var það sérlega lifandi og 
skemmtileg ferð sem hún tók okkur með sér í með frásögn og myndum og 
áþreifanlegum á minningargripum úr ferðinni. 

Síðast en ekki síst kynnti Ingibjörg 
Vigfúsdóttir okkur fyrir Gunnjónu Unu 
Guðmundsdóttur í Korpu/Sögu sem er 
eini Íslenski ITC Fellowinn okkar. 
Gunnjóna flutti sýnishorn á efni úr 
Powertalk en tíminn fyrir þetta 
yfirgripsmikla efni var alltof stuttur. 
Dagurinn hjá Gunnjónu var orðinn 
mjög langur þar sem fyrr um 
morguninn var leiðbeinandi á 
námskeiðinu með Wilnu Wilkinson, 
ITC Fellow og fyrrverandi forseta 
alþjóðasamtakanna. 

Forseti þakkar hér með öllum sem lögðu hönd á plóginn til að gera þennan 
ráðsfund að veruleika og hlakkar til að hitta alla á næsta ráðsfundi sem verður 
haldinn 8. mars næstkomandi en umsjónardeild fundarins verður ITC Korpa. 
 
Lilja Guðný Friðvinsdóttir, 
forseti I. ráðs 

Ráðsfundur  3. nóvember 
Punktar  forseta. 

Í Sögu er fyrst og fremst 
stefnt að því að  þjálfa 
félagana í að halda fundi á 
ensku, þar með talið þjálfun í 
fundarsköpum. 

Á hverjum fundi eru undirbúin 
jafnt sem óundirbúnin verkefni, 
að sjálfsjögðu flutt á ensku. 
Dagskrá hvers fundar er 
uppbyggð á þann veg að allir í 
deildinni taki þátt í henni.  

Fundarstjóri, ritari og 
dagskrárstjóri er úthlutað sem 
verkefnum fyrir hvern fund, 

þannig fá allir tækifæri til að þjálfa sig í þeim embætum á ensku. Þetta er 
krefjandi en um leið skemmtileg áskorun. Ráðsfulltrúi er kosinn í hvert skipti og 
hefur skapast sú hefð að forsetinn sé fulltrúi deildarinnar.  

Eftirfarandi er dæmi um dagskrá hefðbundins fundar: Kynning og spurning 
dagsins ákveðin af kynni. Hvatning og síðan borðtjáning, sem allir taka þátt í.  
Kaffihlé, þar sem er skylda að tala ensku og félagsmál sem forsetinn stjórnar 
alltaf. Siðan er þjálfunardagskrá með undirbúnum verkefnum stjórnað af 
sérstökum dagskrárstjóra. Dagskráin er alltaf send fyrirfram í tölvupósti í góðan 
tíma til allra í deildinni þannig að tækifæri gefst til að undirbúa sig fyrir 
þjálfunardagskrána. 

Allir okkar fundir fara fram á ensku, dagskráin og fundargerðin eru á ensku og 
öll verkefnin eru flutt á ensku. Stjórn deildarinnar skipa forseti, varaforseti og 
gjaldkeri. Saga heldur fundi mánaðarlega, fjórða fimmtudag kl. 19.30, allt árið 
að júlímánuði og desember undanteknum í Hlégarði, (2. hæð) Mosfellsbæ.  

Guðrún Olgeirsdóttir, 
forseti Sögu 2007-2008 

Jólauppskriftir Landsstjórnar 

Fiskikæfa (Mousse) Ásthildar  
300 g soðin ýsa eða annar fiskur 
(t.d. lúða eða blanda tegundum) 
1 ds. sýrður rjómi 
2 1/2 dl. rjómi, þeyttur 
1/4 tsk. svartur pipar 
1 pk Ljóst aspic (Toro) 
4 dl. sjoðandi heitt fiskisoð 
1 stk. fiskkraftur (teningur) 
2 msk. sítrónusafi 
2 msk. (jafnvel meira) Sweet relish. 

Fiskur soðinn í ósöltu vatni og kældur. Hlaupið (aspic) og fiskteningur leyst upp í sjóðandi 
fiskisoðinu og kælt vel. Hært í öðru hvoru meðan kólnar. Kaldur fiskur stappaður og hrært 
saman við sýrða rjómann. Þeyttum rjóma, pipar, relish og sítrónusafa bætt út í og  að 
síðustu er vel kældu hlaupinu hellt út í blönduna og hrært rólega í svo allt jafnist vel (etv 
hrært í öðru hverju meðan stífnar). Geymið í kæli. Hvolft á fat og borið fram með rækjum, 
grænu salati, sítrónbátum, tómötum, agúrku og brauði og sósu. 

Sósa: 
2 dósir sýrður rjómi 3 msk.(kannski meira) Sweet relish 
2 rif hvítlaukur, pressaður  1/2 peli rjómi, þeyttur 
Öllu blandað vel saman og borið fram vel kælt. 

Panna Cotta – eftirréttur Jónu, kjörforseta  
Uppáhald landsstjórnar og allra hinna .. ummm... 

Uppskrift fyrir 8 manns 
1 líter rjómi 
1dl sykur 
Tvær vanillustangir (mikið atriði að séu ekta stangir ekki dropar) 
(skafa   innan úr þeim) Þetta á að sjóða í uþb 2 mín  
4 blöð matarlím (lögð í bleyti og leyst upp í skál yfir vatnsbaði) 

Best er að sjóða rjómann ekki mikið aðeins hita rólega upp að suðumarki með 
vanillustöngunum í, veiða þær svo upp og skafa innan úr þeim og sjóða síðan rétt í 2 mín. 
Þannig verður bragðið kröftugt og gott. Takið af hitanum og setja út í 4 blöð af matarlími 
(eftir að þau hafa legið í bleyti í köldu vatni í uþb 5 mín og leysts upp). Hræra saman  
Sett í 8 skálar (fallegast í glærum skálum t.d. með fæti) og í ísskáp til kælingar, tekur 4-5 
tíma að verða klárt (ath. hræra upp í öðru hverju með gaffli meðan stífnar til að vanillukornin 
setjist ekki öll á botninn). 

Sósa: 
1dl vatn 
1dl sykur   -Soðið saman þar til allur sykurinn er leystur upp. Látið kólna aðeins. 
6-8 Ástaraldin (helst sem krumpuðust = þroskuð) 
Bætið út í þetta sýróp innan úr 8 ástaraldinum. Hrært saman. 
Varðandi sósuna þá er rosa gott að láta sykurinn og vatnið sjóða saman dágóða stund 
þannig að það verði þykkt, kæla það svo alveg og setja ástaraldinkjötið útí. Síðan til að setja 
punktinn yfir i-ið er voða gott að bæta út í sósuna  dassi af mangosafa og appelsínusafa 
helst þykkni. 
Borið fram með ferskum ávöxtum (t.d. jarðaberjum & bláberjum) og sósunni með 
ástaraldinunum. - (Skammta í skálarnar) 



 

Ársreikningur Landssamtaka ITC 2006 til 2007 
 

REKSTRARREIKNINGUR VERSLUNAR 1. ÁGÚST 2006 TIL 31. JÚLÍ 2007 
Tekjur:        

Vörusala       kr. 383.275 

Vaxtatekjur      2.430 

Tekjur samtals     385.705 

        
Gjöld:        

Vörubirgðir  1. ágúst 2006 kr. 254.261   

Erlend vörukaup   11.846    

Innlend vörukaup   225.549   
    kr. 491.656   

Vörubirgðir 31. júlí 2007  260.094 kr. 231.562 

Póstburðar gjöld fyrir vörusendingar   1.418 

Ferðakostnaður verslunarstjóra v/ráðsfundar  22.450 

Sölukostnaður v/Visa og Euro    5.481 

Glitnir fjármagnstekjuskattur    242 

Bankakostnaður þjón.gj    100 
       261.253 

Hagnaður fluttur á rekstrarreikning Landssamtakanna  124.452 

Samtals              385.705 
 

Rekstrarreikningur 1. ágúst 2006 til 31. Júlí 2007     
TEKJUR:       

Aðildargjöld    294.068  

Landsþingsgjöld   42.900  

Tekjur umfram gjöld af landsþingi    13.742  

Vaxtatekjur   50.175  

Auglýsing í Félagatalið (Símaskrána)   15.000  

Auglýsingar í Freyjuna   129.500  

Áheit á Sögusjóð   100.000  

Seld 32 eint Afmælisrit   64.000  

Hagnaður af verslun    124.452 833.837 
     
GJÖLD:     

Stjórnarkostnaður     170.424  

Húsaleiga v/funda og hressing   20.070  

Styrkur v/ferðar forseta á heimsþing ½    35.000 225.494 

Landsþingsgjöld gr til landsþingsnefndar   42.900  

Sími net    8.494  

Félagaskrá prentun   59.760  

Freyjan prentun og fl   235.720  

Kostnaður v/Afmælisrits   2.593  

AP nefnd   7.500  

Útbreiðsla og útbreiðslu styrkir   58.239  

Gjafir   10.275  

Kostnaðarverð seldra Afmælisrita   20.749  

Ræðukeppninefnd   29.973  
       
Samtals gjöld    706.902 
Hagnaður ársins 
       126.935 
Efnahagsreikningur 31. júlí 2007     

EIGNIR:     

Glitnir  aðalreikningur    67.032   

Glitnir verðbréfareikningur   491.675  

Glitnir  reikningur verslunar   35.590  
       
Viðskiptamenn:     

Dúkarinn v/auglýsingar í Freyjunni   3.500  

Inneign hjá Tanna ehf v/vöru-skila   62.348  

Óseld afmælisrit 853 eintök   553.085  
Vörubirgðir verslunar 
   260.094 1.473.324 
Eignir samtals    1.473.324 
     
 
SKULDIR  OG  EIGIÐ  FÉ :     

SKULDIR:   0 0 

EIGIÐ FÉ :     
     

Höfuðstóll 1/8 2006     1.346.389  

Hagnaður ársins     126.935 1.473.324 

Skuldir og eigið fé alls    1.473.324 
 
Hellu 19.ágúst 2007 
Gyða Guðmundsdóttir, 
gjaldkeri 
 

 

Við undirritaðir skoðunarmenn reikninga Landssamtaka 
ITC höfum yfirfarið ársreikning þennan, borið hann saman 
við fylgiskjöl og teljum hann reikningslega réttan. 

     Reykjavík 13. október 2007  
     Skoðunarmenn:  

     Sólveig A. Svavarsdóttir, formaður 

     Sigríður Sigurbergsdóttir 

